
				এই পাতাটির মুদ্রণ সংশোধন করা প্রয়োজন। 
సెBo কোরাণ শরিফ ।
নিদর্শন সকল সম্বন্ধে বিদ্রোহাচরণ করিয়াছে ইছারাই তাছায়। যে ক্ষতিকারী । ৬৩ ৷ ( র, ৬)
তুমি জিজ্ঞাসা কর ( হে মোহম্মদ, ) “অনন্তর তোমরা কি আমাকে আদেশ করিতেছ হে মুখগণ, আমি ঈশ্বর ব্যতীত (অন্যকে ) অর্চনা করিব ?” ৬৪ । সত্য সত্যই আমি তোমার প্রতি ও তোমার পূৰ্ব্বে” যাহারা ছিল তাহাদের প্রতি এরূপ প্রত্যাদেশ করিয়াছি যে যদি তুমি ( ঈশ্বরের ) অংশী নিরূপণ কর তবে অবশ্য তোমার ক্রিয়া বিনষ্ট হইবে, এবং অবশ্য তুমি ক্ষতিগ্রস্তদিগের (অন্তর্গত ) হইবে । ৬৫ । বরং ঈশ্বরকে তুমি অর্চনা কর এবং কৃতজ্ঞদিগের (এক জন ) হও।৬৬। এবং তাছারা ঈশ্বরকে তাহার যথার্থ মর্যাদায় মর্য্যাদা করে নাই, এবং পুনরুত্থানের দিনে সমগ্র পৃথিবী তাহার মুষ্টিতে ও স্বৰ্গলোক সকল তাহার দক্ষিণ হস্তে ওতপ্রোত থাকিবে, পবিত্রত র্তাহারই, তাহার। যাহাকে অংশী স্থাপন করিতেছে তদপেক্ষা তিনি উন্নত । ৬৭। এবং সুর বাদ্যে ফুৎকার করা হইবে, অনন্তর ঈশ্বর যাহাকে চাহেন তদ্ব্যতীত যে জন স্বর্গে ও যে জন পৃথিবীতে আছে অজ্ঞান হইয়া পড়িবে, তৎপর তাছাতে পুনৰ্ব্বার ফুৎকার করা হইবে, আনস্তর অকস্মাৎ তাহারা দণ্ডায়মান হওতঃ নিরীক্ষণ করিতে থাকিবে । ৬৮। এবং ধরাতল তাহার প্রতিপালকের জ্যোতিতে জ্যোতিষ্মান হুইবে ও পুস্তক (কার্য্যলিপি) স্থাপন করা যাইবে, এবং সংবাদবাহক ও সাক্ষিগণকে আনয়ন করা হইবে এবং তাছাদের মধ্যে সত্যভাবে বিচার নিম্পত্তি হইবে ও তাহারা উৎপীড়িত হইবে না। ৬৯। এবং প্রত্যেক ব্যক্তিকে তাহারা যাহা করিয়াছে তাহার ( ফল ) পূর্ণ দেওয়া যাইবে, এবং তিনি তাহারা যাহা করিয়া থাকে তাহার জ্ঞাতা । ৭০ (র, ৭ )

